
Prezident İlham Əliyev  
“Boeing Commercial Airplanes” Şirkətinin 

prezidenti və baş icraçı direktorunu qəbul edib

Stenli Dil dedi: “Boeing” şirkəti 
adından Azərbaycanla əməkdaşlıq 
məsələsində liderliyinizə görə Sizə 
təşəkkürümü ifadə etmək istəyirəm.

Prezident İlham Əliyev: Təşəkkür 
edirəm. 

Stenli Dil: Biz Azərbaycanla bağlı 
bütün işləri həyata keçirə bilmişik. 

Prezident İlham Əliyev: Bəli, artıq 
iyirmi ildən çoxdur. 

Stenli Dil: Bəli, iyirmi ildir ki, iş birliyi 
aparırıq. 

Prezident İlham Əliyev  Azərbay
ca nın “Boeing” şirkəti ilə uğurlu əmək
daş lıq həyata keçirdiyini bildirdi, bu 

əməkdaşlığın hava yollarımızın inkişa
fında rolundan danışdı. Dövlətimizin 
başçısı işğaldan azad olunmuş 
ərazilərimizdə yeni hava limanlarının 
inşa olunduğunu dedi və bu baxımdan 
təyyarə parkımızın genişlənəcəyini 
vurğuladı.

Prezident İlham Əliyev: Sizin də 
bildiyiniz kimi biz Azərbaycanda bir neçə 
hava limanı tikmişik və üç əlavə hava 
limanı da... 

Stenli Dil: Tikilməkdədir? 
Prezident İlham Əliyev: Bəli, 

işğaldan azad edilmiş ərazilərdə inşa 
olunacaq. 

Stenli Dil: Bilirəm, bu, çox vacibdir. 
Prezident İlham Əliyev: İki gün 

bundan əvvəl onlardan birinin təməlini 
qoydum. Tikintisinə bir neçə ay bundan 
öncə başladığımız birinci hava limanı 
isə sentyabrda istismara veriləcək. 

Stenli Dil: İşlər çox sürətlə gedir. 
Dövlətimizin başçısı, eyni zaman

da, ölkəmizin yükdaşıma təyyarələri 
parkının potensialını da vurğuladı və bu 
sahədə də əməkdaşlıq üçün imkanları 
qeyd etdi.

Prezident İlham Əliyev: Əminəm 
ki, bizim uğurlu əməkdaşlığımız davam 
edəcək. Həmçinin siz bizə yükdaşıma 
üçün təyyarə parkının inkişafında da 
kömək etmisiniz. 

Stenli Dil: Bəli, bu, çox vacibdir. 
Prezident İlham Əliyev: Bəli, hesab 

edirəm ki, Azərbaycan yükdaşıma 
təyyarələri parkının potensialına görə 
aparıcı ölkələr sırasındadır. 

Stenli Dil: Elədir ki var. 2020ci ildə 
hava yolu ilə yükdaşımaları sahəsində 
ən yaxşı daşıyıcı olmaq şərəfinə nail 
olmağı, bu prosesin iyirmi il öncə 
başladığını və sizin bu sahədə artıq 
liderə çevrildiyinizi nəzərə alaraq bu, 
təqdirəlayiqdir. 

Prezident İlham Əliyev: Bəli, hesab 
edirəm ki, bu, böyük nailiyyətdir. Çünki 
bizim regionda belə güclü yükdaşıma 
parkına o qədər də çox ölkə sahib deyil. 
Bu, bizə kömək edir və əməkdaşlığa 
xidmət edir. 

Stenli Dil: Yükdaşıma bacarığına 
nail olmaq strateji bir məsələdir.

AZƏRTAC

Azərbaycan Respublikasının Qeyri-Hökumət Təşkilatlarına Dövlət 
Dəstəyi Agentliyinin Müşahidə Şurasının üzvlərinin təyin edilməsi 

və “Azərbaycan Respublikasının Prezidenti yanında Qeyri-Hökumət 
Təşkilatlarına Dövlət Dəstəyi Şurasının üzvlərinin təyin edilməsi 

haqqında” Azərbaycan Respublikası Prezidentinin 2016-cı il 20 aprel 
tarixli 1983 nömrəli Sərəncamında dəyişiklik edilməsi barədə

Azərbaycan Respublikası Prezidentinin Sərəncamı
Azərbaycan Respublikası Konstitusiyasının 109cu 

maddəsinin 32ci bəndini rəhbər tutaraq, Azərbaycan Respubli
kası Prezidentinin 2021ci il 19 aprel tarixli 1317 nömrəli Fərmanı 
ilə təsdiq edilmiş “Azərbaycan Respublikasının QeyriHökumət 
Təşkilatlarına Dövlət Dəstəyi Agentliyi haqqında Nizamnamə”nin 
4.4cü bəndinə uyğun olaraq qərara alıram:

1. Azərbaycan Respublikasının QeyriHökumət Təşkilatlarına 
Dövlət Dəstəyi Agentliyinin Müşahidə Şurasının aşağıdakı tərkibi 
təsdiq edilsin:

Dövlət orqanlarından

Quliyev Vüsal İlham oğlu – Azərbaycan Respublikası 
 Prezidenti Administrasiyasının Qeyrihökumət təşkilatları ilə iş 
və kommunikasiya şöbəsinin Qeyrihökumət təşkilatları ilə iş 
 sektorunun böyük məsləhətçisi

Məmmədov İlqar Kamil oğlu – Azərbaycan Respublikası 
Ədliyyə Nazirliyinin Qeydiyyat və notariat baş idarəsinin rəisi

Hacıyev Zakir Yusif oğlu – Azərbaycan Respublikası 
Maliyyə Nazirliyinin Təhsil, elm, mədəniyyət, gənclər və idman 
sahələrinin maliyyəsi şöbəsi müdirinin müavini

Qeyri-hökumət təşkilatlarından

Allahverənov Azər Kərim oğlu – “Avrasiya Miqrasiya 
Təşəbbüsləri Platforması” İctimai Birliyinin sədri

Həsənov Əvəz Yediyar oğlu – “Humanitar Tədqiqatlar” 
İctimai Birliyinin sədri

İsgəndərov İsrayıl İsa oğlu – “Ümid” Sosial İnkişafa  
Dəstək İctimai Birliyinin sədri

İbrahimov Zaur İbrahim oğlu – “Prioritet” Sosial  
İqtisadi  Araşdırmalar Mərkəzi İctimai Birliyinin sədri

Quliyev Azay Əjdər oğlu – “Beynəlxalq Əməkdaşlıq 
Mərkəzi” İctimai Birliyinin sədri

Mehdiyev Nurəddin Səftər oğlu – “Virtual Qarabağ” 
 İnformasiya Kommunikasiya Texnologiyaları Gənclər  
İctimai Birliyinin sədri

Orucov İlqar Nəcibəddin oğlu – “Azərbaycan Gənc  
Alim, Doktorant və Magistrlər Cəmiyyəti” İctimai  
Birliyinin sədri

Səfərova Günel Məhərrəm qızı – “Vətəndaş” Tədqiqat və 
İnkişaf İctimai Birliyinin sədri.

2. “Azərbaycan Respublikasının Prezidenti yanında 
 QeyriHökumət Təşkilatlarına Dövlət Dəstəyi Şurasının üzvlərinin 
təyin edilməsi haqqında” Azərbaycan Respublikası Prezidentinin 
2016cı il 20 aprel tarixli 1983 nömrəli Sərəncamının (Azərbaycan 
Respublikasının Qanunvericilik Toplusu, 2016, № 4, maddə 739) 
1ci hissəsi ləğv edilsin.

İlham ƏLİYEV 
Azərbaycan Respublikasının 

Prezidenti 

Bakı şəhəri, 28 aprel 2021-ci il

Prezident İlham Əliyev, 
birinci xanım Mehriban 
Əliyeva və qızları Leyla 
Əliyevanın aprelin 26da 
Cəbrayıl və Zəngilana 
səfərini televiziya ilə 
izləyərkən, adları çəkilən 
rayonlarda  bütün bu ovqa
tın, sevincin şahidi olduq. 
Dövlətimizin başçısı Zəngilan 
rayonunun Ağalı kəndində 
“Ağıllı kənd”in təməlqoyma 
mərasimində sakinlərlə 
görüşündə “Böyük qayıdış 
bu gün başlayır” sözləri 
isə ermənilərin xarabalı
ğa çevirdikləri  torpaqların 
tezliklə gülüstana çevriləcəyi 
əminliyi qəlbimizdə fərəh 
hissi doğurdu. Dövlət 
başçımızın Cəbrayıl rayo
nunun girişində “Cəbrayıla 
xoş gəlmişsiniz!” sözləri 
yazılmış lövhənin qarşısında 
söylədiyi fikirlər bu inam və 

ümidi daha da gücləndirdi: 
”Bunun paslanmış görüntüləri 
artıq mətbuatda da var. Ona 
görə tarixi ədaləti bərpa 
edərək, Cəbrayıl rayonu
nun girişində yerləşən bu 
“Xoş gəlmişsiniz!” lövhəsini, 
abidəni biz yenidən bərpa 
etdik. Azad edilmiş bütün 
torpaqları bərpa edəcəyik, 
bütün şəhərləri, kəndləri 
bərpa edəcəyik”.

Burada bir məsələni də 
qeyd etmək istərdik. Azad 
edilən, yağı tapdağından 
təmizlənən ərazilərimiz 
bundan sonra ordumuz 
tərəfindən, necə deyərlər, göz 
bəbəyi kimi qorunacaq. Nə 
vaxtsa, düşmən baş qaldı
rıb, işğal barədə düşünərsə, 
şübhəsiz ki, dəmir yumruq 
işə düşəcək. Buna görə 
də dövlət sərhədlərimizin 
ciddi şəkildə  qorunmasına, 

möhkəmlənməsinə  xüsusi 
önəm verilir. Prezident 
İlham Əliyev Cəbrayıl 
rayonunda Dövlət Sərhəd 
Xidmətinin hərbi hissəsinin 
açılış mərasimindəki çıxı
şında bununla bağlı  dedi: 
“Ancaq əfsuslar olsun ki, 
Ermənistanda baş qaldıran 
revanşist qüvvələr yenə də 
bizə qarşı ittihamlarla çıxış 
edərək, bizə qarşı ərazi 
iddiası irəli sürürlər. Onlara, 
bax, buradan xəbərdarlıq 
etmək istəyirəm ki, bu çirkin 
əməllərdən əl çəksinlər, 
yoxsa onların axırı pis ola
caq. Biz Vətən müharibəsi 
dövründə kimin kim olduğunu 
göstərdik. Dəmir yumruq 
düşmənin başını əzdi. Bu 
yaxınlarda Azərbaycan
Ermənistan sərhədinin 
Zəngilan istiqamətində bizim 
sərhədçilərimizə qarşı edilən 
hərbi təxribat sonuncu belə 
cəhd olmalıdır. Biz təmkinlik 
göstərərək bu təxribata 
cavab vermədik. Amma bu, 
sonuncu xəbərdarlıqdır...”.   

Burada dövlətimizin baş
çısına verilən məlumatdan da 
aydın oldu ki, ölkə rəhbərinin 
göstərişlərinə əsasən, 
düşməndən təmizlənən 
ərazilərdə tikintitəmir işləri 
sürətlə aparılır. Yeni hərbi 
hissələr yaradılır, hərbi 

infrastrukturun qurulması 
məsələsi diqqətdə saxlanılır. 
Bax, elə ölkə rəhbərinin açılı
şında iştirak etdiyi hərbi hissə 
də Prezidentin tapşırıqlarına 
əsasən, 5 min 339 kvadrat
metr ərazidə yaradılıb. Dövlət 
Sərhəd Xidmətinin hərbi ar
senalı müasir silahlarla daha 
da zənginləşdirilib və silah
lanmaya yeni pilotsuz uçuş 
aparatları da daxil edilib.

Yeri gəlmişkən, 
müharibənin getdiyi 
günlərdə Dövlət Sərhəd 
Xidmətinin əsgər və zabitləri 
erməni işğalçılarına qarşı 
qəhrəmanlıqla döyüşüb, 
pilotsuz uçuş  aparatlarının 
– haropların tətbiqi ilə 
çəkilişlər aparıblar. Ermənilər 
 Horadiz kəndi istiqamətində 
əkshücum həmləsi etmək 
niyyətində olduqları zaman 
bu haroplar tərəfindən 2 saat 
ərzində düşmənin 14 tankı 
məhv edilib, təqribən 1012 
tankı isə qoyub qaçıblar. 

Mərasimdə dövlətimizin 
başçısına məlumat veril
di ki, yeni hərbi hissədə 
xidməti yüksək səviyyədə 
aparmaq üçün bütün şərait 
yaradılıb. Qırx dörd günlük 
Vətən müharibəsi zamanı 
Azərbaycan Ordusu torpaqla
rımızı işğaldan azad etməklə, 
eyni zamanda, dövlət 
sərhədinin bərpası kimi çox 
mühüm bir missiyanı icra 
edib. Silahlı Qüvvələrimizin 
tərkib hissəsi kimi Dövlət 
Sərhəd Xidmətinin şəxsi 
heyəti də yüksək peşəkarlıqla 
düşmənə sarsıdıcı zərbələr 
endirib və onu torpaqlarımız
dan qovub.

(ardl 3-cü səhifədə)

Prezident İlham Əliyevin  
Dünya İqtisadi Forumunun prezidenti ilə 

videokonfrans formatında görüşü olub

Prezident İlham Əliyev 
Klaus Şvabın salamlarına 
görə minnətdarlığını bildirdi, 
onun da salamlarını Dünya 
İqtisadi Forumunun təsisçisi 
və icraçı sədrinə çatdırmağı 
xahiş etdi. 

Görüşdə ölkəmizlə Dünya 
İqtisadi Forumu arasın
da uzunmüddətli səmərəli 
əməkdaşlığın həyata keçiril
diyi bildirildi, bu əməkdaşlıq 
çərçivəsində Azərbaycanın 
Dünya İqtisadi Forumunun 
bir sıra təşəbbüslərində fəal 
iştirak etdiyi qeyd olundu. 
Vurğulandı ki, Azərbaycan 
ilə Dünya İqtisadi Forumu 
ölkəmizdə qeyrineft sekto
runun inkişafı sahəsində də 
uğurla əməkdaşlıq edir. 

Prezident İlham Əliyev 
Borge Brendeyə işğaldan 
azad olunmuş ərazilərimizdə 
həyata keçirilən infrastruktur 
layihələri, investisiyaların cəlb 
olunması barədə məlumat 
verdi. Dövlətimizin başçısı 
bildirdi ki, həmin ərazilərdə 
yenidənqurma prosesi gedir, 
qarşıda nəhəng iş durur və 
böyük bir ərazi tamamilə 
yenidən qurulacaq. Bildirildi 
ki, indi səylərin əsas istiqaməti 
ərazilərin yenidən qurulması 
olacaq və bu, həmçinin ölkə 
iqtisadiyyatının qeyrienerji 
sektoruna, xüsusilə tikinti 
sahəsinə təkan verəcək. 
İki gün əvvəl “ağıllı kənd” 
konsepsiyası ilə yenidən 
qurulacaq kəndlərin təməlinin 
qoyulduğunu vurğulayan 
dövlətimizin başçısı işğaldan 
azad edilmiş əraziləri “yaşıl 
zona” elan etdiyini, həmin 
ərazilərdə “ağıllı şəhər”, 

“ağıllı kənd” konsepsiyasından 
istifadə olunacağını, şəhərlər 
üçün baş planların hazırlan
dığını, enerji istehsalı, elektrik 
enerjisi, avtomagistrallar, 
dəmir yolları, hava limanları ilə 
bağlı infrastruktur layihələrinin 
həyata keçirildiyini dedi və 
bu sahədə Dünya İqtisadi 
Forumu ilə əməkdaşlığın 
perspektivlərinə toxundu. 

Söhbət zamanı 
Azərbaycanda pandemiya ilə 
mübarizə sahəsində görülən 
tədbirlər də qeyd edildi, son 
günlərdə ölkədə sağalanla
rın sayının artması müsbət 
amil kimi qiymətləndirildi. 
Azərbaycanda vaksinasiyaya 
başlanıldığı, əhalimizin 14 
faizinin artıq peyvənd olun
duğu bildirildi, pandemiya ilə 
bağlı ölkəmizin təşəbbüsü 
ilə çox vacib və qlobal 
tədbirlərin keçirildiyi vurğulan
dı, Azərbaycanın 30dan çox 
ölkəyə humanitar və maliyyə 
yardımı göstərdiyi qeyd edildi, 
ölkəmizin milli səviyyədə və 
Qoşulmama Hərəkatının sədri 

kimi qaldırdığı məsələlərdən 
birinin də dünyada vaksinlərin 
ədalətli bölgüsü ilə bağlı 
 olduğu diqqətə çatdırıldı. 

Görüşdə Dünya  İqtisadi 
Forumunun Dördüncü 
Sənaye İnqilabı Mərkəzləri 
şəbəkəsinin afilə edilmiş 
Azərbaycan Mərkəzinin 
fəaliyyəti vurğulandı. 
Dövlətimizin başçısı MDB re
gionunda ilk bu cür mərkəzin 
məhz Bakıda yaradılmasına 
görə minnətdarlığını bildirdi, 
iqtisadiyyatı şaxələndirmək 
və islahatları davam etdirmək 
üçün, eləcə də investisiya
ları cəlb etmək baxımından 
mərkəzin rolunu qeyd etdi. 
Bildirildi ki, bu mərkəzin 
əsası 2020ci ildə Davosda 
Azərbaycan Prezidenti İlham 
Əliyev və Dünya İqtisadi 
Forumunun prezidenti Borge 
Brendenin niyyət məktubunu 
imzalaması ilə qoyulub. 
Mərkəzin fəaliyyətinin təşkili 
üçün Dünya İqtisadi Forumu 
ilə sıx əməkdaşlıq artıq təmin 
olunub. İlkin mərhələdə süni 

intellekt və rəqəmsal iqtisadiy
yatla bağlı təhlillər aparılır. 

Prezident İlham Əliyev 
Borge Brendeni Azərbaycana 
səfərə və mərkəzin fəaliyyəti 
ilə tanış olmağa dəvət etdi. 

İndi gənc nəslin təliminə 
çox böyük diqqət yetirdiyimizi, 
son illərdə bilikli  insanların 
yeni nəslinin yetişdiyini 
deyən Prezident İlham Əliyev 
azərbaycanlı gənclərin 
təcrübəçi kimi Dünya İqtisadi 
Forumunun təşəbbüs və proq
ramlarında iştirakına imkan 
yaradıldığına görə Borge 
Brendeyə təşəkkürünü bildirdi. 

İnvestisiyaların cəlb 
edilməsi üçün ölkəmizdə 
yaxşı mühitin olduğunu deyən 
Borge Brende azərbaycanlı 
gənclərin çox mükəmməl ol
duqlarını vurğuladı və onların 
Azərbaycanın iqtisadiyya
tının şaxələndirilməsi işinə 
töhfə verəcəklərinə əminliyini 
bildirdi.

AZƏRTAC

Aprelin 28-də Dünya  İqtisadi 
Forumunun prezidentinin 
təşəbbüsü ilə Azərbaycan Res-

publikasının Prezidenti İlham Əliyevin 
forumun prezidenti Borge Brende ilə 
videokonfrans formatında görüşü 
olub. Dünya İqtisadi Forumunun prezi-
denti Borge Brende forumun təsisçisi 
və icraçı sədri Klaus Şvabın salamları-
nı dövlətimizin başçısına çatdırdı. 

Azərbaycan Respub-
likasının Prezidenti 
İlham Əliyev aprelin 

28-də “Boeing Commercial 
Airplanes” Şirkətinin prezi-
denti və baş icraçı direktoru 
Stenli Dili qəbul edib.

“Böyük Qayıdış 
bu gün başlayır”

H azırda düşməndən azad edilən 
ərazilərimizdə geniş miqyasda 
 tikinti, bərpa-quruculuq işləri aparılır. 

Azərbaycanın 30 ilə yaxın bir dövr ərzində 
işğal altında qalan torpaqlarında indi bir 
coşğunluq yaşanır, yeni layihələrin icrasına 
start verilir. Hər bir keçmiş məcburi köçkün 
məskunlaşma gününü həsrətlə gözləyir.  

(əvvəli 1-ci səhifədə)

Prezident İlham Əliyev Dövlət 
Sərhəd Xidmətinin hərbi qulluqçu-
ları ilə görüşündəki çıxışında adı 
çəkilən hərbi xidmətin səmərəli 
döyüş fəaliyyəti barədə ətraflı bəhs 
etdi: “Vətən müharibəsi dövründə 
Azərbaycan-İran sərhədi tam 
bərpa edilib, işğal altında olmuş 
132 kilometr sərhəd bərpa edi-
libdir. Müharibədən dərhal sonra 
sərhəd boyunca bütün lazımi isteh-
kam, mühafizə işləri görülməyə 
başlamışdır. Bu hərbi hissənin 
fəaliyyətə başlaması bunun bariz 
nümunəsidir. Bütün sərhəd boyun-
ca - həm Azərbaycan-İran, həm 
Azərbaycan-Ermənistan sərhədləri 
boyunca lazımi işlər aparılır.

Azərbaycan-İran sərhədi dost-
luq sərhədidir. Bu sərhədin qorun-
ması Azərbaycan-İran əlaqələrinin 
inkişafı üçün də çox böyük önəm 
daşıyır. Bizim İran İslam Res-
publikası ilə digər istiqamətlərdə 
sərhədimiz var və bu, sözün əsl 
mənasında, dostluq, əməkdaşlıq 
sərhədidir. Hər iki ölkənin 

sərhəddən keçən vətəndaşları 
bundan faydalanırlar. Eyni zaman-
da, ildən-ilə artan yüklərin həcmi 
Azərbaycan-İran əlaqələrinin 
inkişafından xəbər verir”.

Prezident İlham Əliyev çı-
xışında daha sonra bu hərbi 
hissəyə yaxın məsafədə 
yerləşən Xudafərin körpüsünün 
Azərbaycan-İran dostluğunun 
rəmzi olduğunu, bu tarixi abidənin 
Müstəqillik Günündə - keçən 
il oktyabrın 18-də düşməndən 
azad edildiyini, bu əməliyyatda 
sərhədçilərin xüsusi rol oynadıq-
larını vurğuladı. Ölkə rəhbəri, eyni 
zamanda, Azadlıq mübarizəmizin 
məhz bu istiqamətdən  başladığını, 
bu ərazidə şiddətli döyüşlər 
getdiyini, hər bir kənd uğrunda 

qanlı  savaş aparıldığını, şəhidlər 
verildiyini xatırlatdı və Vətən 
müharibəsinin 44 gündən sonra 
Ordumuzun, Silahlı Qüvvələrimizin 
qələbəsi ilə nəticələndiyini  bildirdi: 
“Allah bütün şəhidlərimizə rəhmət 
eləsin, onların əziz xatirəsi bizim 
qəlbimizdə əbədi yaşayacaqdır. 
İtkilərə baxmayaraq, biz hər gün 
irəli gedirdik. 44 günlük müharibə 
dövründə bir gün belə geriyə 
addım atmamışıq. 44 gün ərzində 
hər bir gün Zəfər günü idi. 44 
gün ərzində Ermənistanın bü-
tün cəhdlərinə baxmayaraq, bir 
dənə də uğurlu əməliyyat keçirə 
bilməmişlər. Bax, bu istiqamətdə 
onlar əks-hücum əməliyyatı 
planlaşdırmışdılar və bunu həyata 
keçirməyə başlamışdılar. Amma 
bu, onların sonunun başlanğıcı 
olmuşdur. Çünki həmin əks-hücum 
əməliyyatı Azərbaycan Silahlı 
Qüvvələri tərəfindən tamamilə dar-
madağın edilmişdir, düşmən böyük 
sayda itki vermişdir və düşmənin 
onlarla texnikası məhv edilmiş-
dir. Biz məhz bu istiqamətdən 

– Füzuli-Cəbrayıl istiqamətindən 
bir çox müdafiə xətlərini keçərək 
azadlığa yol açmışdıq”.

Dövlətimizin başçısı çıxışın-
da bu gün müzəffər Azərbaycan 
Ordusu tərəfindən qarşıda du-
ran bütün vəzifələrin uğurla 
yerinə yetirildiyini, eyni zaman-
da, sərhədçilərimizin hazırda 
işğaldan azad edilən ərazilərdə 
Azərbaycan-Ermənistan sərhədini 
də qoruduqlarını vurğulayaraq,  
sərhəd boyunca bütün lazımi 
infrastruktur işlərinin aparıldığını, 
bütün texnikanın səfərbər edildiyini 
diqqətə çatdırdı.      

Prezident İlham Əliyev, birinci 
xanım Mehriban Əliyeva və qızları 
Leyla Əliyeva daha sonra Zəngilan 
rayonunun birinci Ağalı kəndində 

olarkən, məlumat verildi ki, burada 
artıq müasir texnologiyalara 
əsaslanan quruculuq konsep-
siyası əsasında intensiv işlərə 
başlanılıb, mobilizasiya edilib. İlkin 
söküntü işləri aparılıb. İşğaldan 
əvvəl ərazidə 30-a yaxın ev olub. 
Hazırda kəndarası yollar çəkilir. 
Yaşayış məntəqəsi daxilində də bu 
işlər görülür. Yanidənqurmada 110-
a yaxın işçi çalışır. İşlər  intensiv 
xarakter alanda isə onların sayının 
təqribən 600-700-ə yaxın olacağı 
gözlənilir.

Kənd təsərrüfatı naziri İnam 
Kərimov dövlətimizin başçısına və 
birinci xanıma məlumat verdi ki, 
birinci “Ağıllı kənd” pilot layihəsi 
Zəngilanın 1-ci, 2-ci, 3-cü Ağalı 
kəndlərini əhatə edir. Layihənin 
icrası, əsasən, 5 komponent 
üzrə aparılacaq. Onlar yaşayış, 
istehsal, sosial xidmətlər, “ağıllı 
kənd təsərrüfatı” və alternativ 
enerji sahələridir. Ərazidə, ilk 
olaraq, tam izolyasiya olunmuş və 
innovativ tikinti materiallarından 
istifadə edilməklə 200 fərdi evin 

tikintisi nəzərdə tutulub. Evdaxili 
mühəndis kommunikasiya, isitmə 
sistemləri də “ağıllı texnologiyalar” 
əsasında qurulacaq. Bu kəndlərdə 
müasir məktəb, bağça, poliklinika 
və elektron idarəetmə mərkəzləri 
inşa olunacaq, turizm infrastruk-
turu formalaşdırılacaq. Bütün 
yaşayış evləri, sosial obyektlər, 
inzibati və ictimai iaşə binaları, 
kənd təsərrüfatı məhsullarının 
emalı və istehsalı prosesi alter-
nativ enerji mənbələri ilə təmin 
ediləcək. Layihənin icrasında 
Türkiyə, Çin, İtaliya və İsrail 
şirkətlərinin mütəxəssisləri də 
iştirak edəcəklər.

Dövlətimizin başçısı  birinci 
Ağalı kəndində xarici şirkət 
nümayəndələri ilə də videoformat-
da söhbət etdi. Onlar dövlətimizin 
başçısına bu “Ağıllı kənd”də real-
laşdırılacaq layihələr barədə, eləcə 
də kəndin bütün daxili elektrik 
enerjisi ehtiyacını ödəyəcək “Arxi-
med” qurğusu və “Qiqabit AirPON” 
texnologiyası, süd ferması, “açar 
təslimi” layihələri barədə ətraflı 
məlumatlar verdilər. 

Sonra dövlətimizin başçısı 
Zəngilan rayonunun sakinləri 
ilə görüşdü. Bu görüş zamanı 
diqqətçəkən bir məqamı diqqətə 
çatdırmaq istərdik. Belə ki, 
Prezident İlham Əliyevin keç-
miş məcburi köçkünlərlə səmimi 
söhbətlərindən aydın oldu ki, 
Zəngilanda bu cür “ağıllı kəndlər” 
yaradılmasa belə, onlar əvvəlki 
qaydada bərpa olunan yurd 
yerlərinə həvəslə, sevinc hissi ilə 
dönməyə hazırdırlar. Çünki hər bir 
azərbycanlıda, xüsusilə dogma 
torpaqlarında illərlə didərgin düşən 
soydaşlarımızda Vətənə bağlılıq 
son dərəcə güclüdür. Gənclərin 
də belə duyğu ilə yaşamaları 
hamımızda  iftixar, qürur hissi 
doğurur. Sevindirici haldır ki, 
qəlbində güclü Vətən sevgisi olan 
belə bir gənc nəsil tərbiyə edilib 
yetişdirilməsində Prezident İlham 
Əliyevin müstəsna xidmətləri 
danılmazdır. Çünki dövlətimizin 
başçısının vurğuladığı kimi, bu 
yerləri görməyən hər bir gənc 
böyüyəndən sonra dogma torpa-
ğına qayıtmaq, burada qurub-ya-
ratmaq istəyi ilə tərbiyə olunub, 
boya-başa çatdırılıb. 

Sonda xatırladaq ki, Prezident 
İlham Əliyevin Zəngilana səfəri 
çərçivəsində Beynəlxalq Hava 
Limanının, Zəngilan-Horadiz avto-
mobil yolunun təməlini qoyub.  

Vaqif BAYRAMOV,  
“Xalq qəzeti” 

Bu gün burada təməl daşını 
qoyduğum hava limanı 
dövlətimizin gücünü göstərir. Bir 

qədər bundan aralıda yeni Horadiz-
Zəngilan avtomagistral yolunun təməli 
də qoyulacaq. Mövcud yola paralel olan 
4-6 zolaqlı bu yol geniş imkanlar açacaq. 
Zəngilanı Azərbaycanın digər rayonları 
və Naxçıvan Muxtar Respublikası ilə 
birləşdirmək üçün bu layihələrin çox 
böyük əhəmiyyəti vardır.

İlham ƏLİYEV, 
Azərbaycan Respublikasının  Prezidenti

“Böyük Qayıdış 
bu gün başlayır”

Milli Məclisin sədri “Beynəlxalq sülh və etimadın 
möhkəmləndirilməsində parlamentarilərin rolu” 

mövzusunda onlayn görüşdə iştirak edib 

Milli Məclisin Mətbuat və ictimaiyyətlə 
əlaqələr şöbəsindən AZƏRTAC-a verilən 
məlumata görə, görüşdə iştirak edən par-
lamentin sədri Sahibə Qafarova qeyd edib 
ki, bu gün qloballaşan dünyada sülh və 
inamın möhkəmləndirilməsində beynəlxalq 
və regional parlament təşkilatları ilə yanaşı, 
milli parlamentlər də xüsusi rol oynayır. 
Bəşəriyyətin üzləşdiyi qlobal problemlərin 
həlli üçün dünya ölkələri parlamentlərinin 
həm ikitərəfli formatda, həm də beynəlxalq 
və regional təşkilatlar çərçivəsində 
əməkdaşlığından çox şey asılıdır. Bu gün 
parlamentlərarası əməkdaşlıq beynəlxalq 
aləmdə sülh və sabitliyin bərqərar olmasın-
da, dünya siyasətinin aktual problemlərinin 
həllində, habelə mövcud beynəlxalq hüquq 
normalarına riayət olunmasında ölkələrə 
geniş imkanlar yarada bilər.

Görüşdə artıq tarixə qovuşmuş Qara-
bağ münaqişəsi haqqında da danışan Milli 
Məclisin sədri qeyd edib ki, Ermənistan 30 
ilə yaxın müddətdə Azərbaycan ərazilərinin 
20 faizini işğal altında saxlayıb. Həmin 
dövrdə sözügedən işğal nəticəsində 
ölkəmizin üzləşdiyi çətinliklərə münasibətdə 
beynəlxalq birliyin susqunluğu və heç bir 
tədbir görməməsi müasir dünyada möv-
cud olan ikili standartlardan xəbər verir. 
Lakin 2020-ci ilin payızında Ermənistanın 
təxribatları nəticəsində yenidən alov-
lanan münaqişəyə 44 günlük Vətən 
müharibəsində son qoyuldu və Azərbaycan 
öz torpaqlarını Ermənistan işğalından azad 
etdi. Bununla da bölgəmizdə yeni reallıqlar 
yarandı. Azərbaycan Prezidentinin, Rusiya 
Prezidentinin və Ermənistan baş nazirinin 
2020-ci il 10 noyabr tarixli Bəyanatı bölgədə 
sülhün bərqərar olması və əməkdaşlığın 
yeni mərhələsi üçün mühüm mərhələdir.

Sahibə Qafarova xatırladıb ki, 
Azərbaycan Prezidenti İlham Əliyev 
Bəyanatın imzalanmasını yüksək 
qiymətləndirib, uzunmüddətli sülhün təmin 
edilməsi və bölgənin daha da inkişa-
fı üçün bu sənədin əhəmiyyətini qeyd 
edib. Azərbaycan Prezidenti çıxışlarında 
müharibədən sonrakı dövrdə həm regional, 
həm də dost ölkələr üçün yeni əməkdaşlıq, 
rabitə, nəqliyyat dəhlizləri yaratmaq imkanı 
meydana gəldiyini vurğulayıb. Milli Məclisin 
sədri çıxışında Ermənistan spikerinin 

görüşdə səsləndirdiyi və ictimai rəyi çaşdır-
mağa yönələn həqiqətdən uzaq fikirlərinə 
cavab olaraq təəssüf hissi ilə bildirib ki, 
Ermənistan parlamentinin sədri münaqişə 
və nifrət nitqini davam etdirir. Azərbaycan 
üçtərəfli Bəyanatda əksini tapan bütün 
öhdəlikləri yerinə yetirir. 

Sahibə Qafarova qeyd edib ki, 
Ermənistan tərəfindən Azərbaycanın işğal-
dan azad etdiyi və beynəlxalq səviyyədə 
tanınmış ərazilərinə gizli şəkildə təxribatçı 
diversantlar, terrorçular göndərilir. Bu da 
10 noyabr tarixli Bəyanatın Ermənistan 
tərəfindən kobud şəkildə pozulması 
deməkdir, bölgədə sülhü və təhlükəsizliyi 
pozmağa yönəlib. Ona görə də Azərbaycan 
Dövlət Təhlükəsizlik Xidməti və Müdafiə 
Nazirliyinin antiterror əməliyyatı zamanı 
tutulan təxribatçı, diversant qruplar hərbi 
əsirlər hesab edilə bilməzlər.

Sahibə Qafarova xatırladıb ki, 44 günlük 
müharibə dövründə Ermənistan tərəfindən 
müxtəlif ölkələrdən terrorçular – Suriyadan, 
Livandan, bəzi Avropa dövlətlərindən etnik 
ermənilər münaqişə zonasına gətiriliblər. 
Azərbaycan öz ərazilərini təxribatçı 
qruplardan, silahlı dəstələrdən, terrorçu-
lardan təmizləməyə nail oldu. Bununla da 
Azərbaycan BMT Təhlükəsizlik Şurasının 4 
qətnaməsini faktiki olaraq özü yerinə yetirdi, 
ərazi bütövlüyünü, ədaləti bərpa etdi.

Erməni terrorizmi barədə də da-
nışan Sahibə Qafarova xatırladıb ki, 
1992-ci ildə Ermənistan silahlı qüvvələri 
Azərbaycanın Xocalı şəhərində soyqırı-
mı aktı törədiblər. Dəhşətli cinayət əməli 
nəticəsində 613 nəfər dinc azərbaycanlı 
milli mənsubiyyətinə görə vəhşicəsinə qətlə 
yetirilib, 1275 sakin girov götürüb. Girov 
götürülən 70-ə yaxın qadının və 26 uşağın 
taleyi bu günədək məlum deyil.

Milli Məclisin sədri daha sonra bildirib 
ki, Azərbaycan 30 illik işğalın nəticələrinin 
aradan qaldırılmasına yönəlmiş əməli 
addımlara başlayıb və artıq işğaldan azad 
olunmuş ərazilərdə bu istiqamətdə geniş 
proqramlar həyata keçirilməkdədir.

Görüşdə Türkmənistan Milli Şurası 
Məclisinin sədri Gülşat Məmmədova, Rusi-
ya Federasiyası Federal Məclisi Federasiya 
Şurasının Sədri Valentina Matviyenko, 
Belarus Respublikası Milli Assambleyası 
Nümayəndələr Palatasının Sədri Vladi-
mir Andreyçenko, Çin Xalq Respublikası 
Ümumçin Xalq Nümayəndələri Məclisi Da-
imi Komitəsinin Sədri Li Çjanşu, Moldova 
Respublikası Parlamentinin Sədri Zinaida 
Greçanıy, Pakistan İslam Respublikası 
Parlamenti Senatının Sədri Məhəmməd 
Sadiq Sancrani, Türkiyə Böyük Millət 
Məclisinin Sədri Mustafa Şentop, Tacikistan 
Respublikası Ali Məclisi Nümayəndələr 
Palatasının Sədri Mahmadtoir Zokirzoda 
Zoir, Özbəkistan Ali Məclisi Senatının Sədri 
Tənzilə Narbayeva, Ermənistan parlamen-
tinin spikeri Ararat Mirzoyan, Qazaxıstan 
Respublikası Parlamenti Senatı Sədrinin 
müavini Nurlan Abdirov, Qırğızıstan Jo-
qorku Keneşinin (parlamentinin) Sədrinin 
müavini Aida Kaysmaliyeva, Özbəkistan 
Respublikası Ali Məclisinin Qanunvericilik 
Palatasının Sədri Nurdinjon İsmoilov çıxış 
ediblər. Həmçinin Yaponiya Parlamenti 
Nümayəndələr Palatasının Sədri Tada-
mori Oşima, Koreya Respublikası Milli 
Assambleyasının Sədri Pak Byon Syouq, 
Əfqanıstan İslam Respublikası Parlamen-
tinin Yuxarı Palatasının sədri Məhəmməd 
Aləm İsədyar videomüraciəti dinlənilib.

Çıxışlarda müzakirə olunan məsələlərə 
toxunulub, gələcək əməkdaşlıqla bağlı 
fikirlər səsləndirilib.

Komissiyanın həmsədrləri iclasda 
çıxış edərək Azərbaycan və Rusiya dövlət 
başçılarının səyləri sayəsində iki ölkə 
arasında münasibətlərin strateji tərəfdaşlıq 
səviyyəsinə çatdığını və müxtəlif sahələrdə 
uğurla inkişaf etdiyini bildiriblər.

İkitərəfli əlaqələrin pandemiya 
şəraitində də davamlı inkişafını təmin 
etmək məqsədilə əsas diqqətin 2024-cü 
ilə qədər Azərbaycan-Rusiya qarşılıq-
lı fəaliyyətinin əsas sahələrinin inkişafı 
Planının həyata keçirilməsinə yönəldilməsi 
xüsusi vurğulanıb.

Ölkələrimiz arasında ticarət və inves-
tisiya, nəqliyyat potensialının artırılması, 
rəqəmsallaşma, innovativ inkişaf və 
rəqəmsal iqtisadiyyat, turizm və huma-
nitar sahələri əhatə edən altı Yol Xəritəsi 
çərçivəsində əməkdaşlığın dərinləşdirilməsi 
istiqamətində işlərin uğurla davam etdi-
rildiyi bildirilib. Azərbaycan-Rusiya əmtəə 
dövriyyəsinin bu ilin birinci rübündə 2 faiz 
artdığı məmnunluqla qeyd edilib. Əmtəə 
dövriyyəsi mallarının çeşidinin olduqca 
geniş olduğu xüsusi vurğulanıb.

Tərəflər qarşılıqlı sərmayələrin 
həcmindən məmnunluq ifadə edərək 
investisiyaların artırılması üçün geniş im-
kanların olduğunu bildirdilər. Uğurla həyata 
keçirilən müştərək investisiya layihələrinin 
vacibliyi qeyd edilib. Məmnunluqla bildirilib 
ki, pandemiyaya baxmayaraq, ötən ildə 

Azərbaycan ilə Rusiya arasında 
 aqrar-sənaye kompleksi məhsullarının 
dövriyyəsində 6 faizlik artım qeydə 
 alınıb. Ölkəmizdən Rusiyaya ixrac edilən 
kənd təsərrüfatı məhsullarının çeşidinin 
şaxələndirilməsinin vacibliyi vurğulanıb. 
Bu kontekstdə mövcud hüquqi bazanın 
möhkəmləndirilməsinin önəmi qeyd olunub.

Azərbaycan ilə Rusiya arasında 
nəqliyyat-tranzit sahəsində əməkdaşlığın 
inkişafından məmnunluq ifadə edilib. Bildi-
rilib ki, cari ilin birinci rübündə dəmir yolu 
ilə daşınan yüklərin həcmi ötən ilin eyni 
dövrü ilə müqayisədə 5 faizdən çox, avto-
mobil nəqliyyatı ilə yükdaşımaların həcmi 
isə 11 faizdən çox artıb. Eyni zamanda, 
“Şimal-Cənub” və “Şimal-Qərb” beynəlxalq 
nəqliyyat dəhlizlərinin uğurla fəaliyyət 
göstərdiyi bildirilib. Pandemiya ilə bağlı 
tətbiq edilən məhdudiyyətlərə baxmayaraq, 
“Şimal-Cənub” dəhlizinin fasiləsiz fəaliyyəti 
üçün göstərilən birgə səylərin önəmi vur-
ğulanıb. Bunun nəticəsində ötən ildə dəhliz 
üzrə daşınan yüklərin həcminin 2019-cu 
illə müqayisədə 15 faizdən çox olduğu 
qeyd edilib. Dəmir yolu ilə yükdaşımala-
rın həcmində 23 faizdən çox, avtomobil 
nəqliyyatı ilə daşınan yüklərin həcmində isə 
14 faizə yaxın artım olub. Eyni zamanda, 
cari ilin birinci rübündə dəhliz üzrə daşınan 
yüklərin həcmində 23,5 faizlik artım qeydə 
alınıb. 

Həmçinin 2020-ci ildə “Şimal-Qərb” 
beynəlxalq nəqliyyat dəhlizi ilə yükdaşıma-
ların həcminin 11 faiz artdığı məmnunluqla 
qeyd edilib.

Hər iki ölkə ərazisində müvafiq yol 
infrastrukturunun yaxşılaşdırılması və 
Azərbaycan-Rusiya dövlət sərhədindəki 
nəzarət-buraxılış məntəqələrinin inkişaf 
etdirilməsi istiqamətində aparılan işlərin 
sinxronlaşdırılmasının vacibliyi xüsusi 
vurğulanıb. İclas zamanı gündəlikdəki 
məsələlər, həmçinin iqtisadi-ticari, nəqliy-
yat, energetika, kənd təsərrüfatı, rabitə, 
humanitar və digər sahələrdə əldə olunmuş 
uğurlar və əməkdaşlığın perspektivləri 
geniş müzakirə olunub. Hər iki tərəf 
Azərbaycan-Rusiya strateji tərəfdaşlığının 
möhkəmləndirilməsinə, qarşılıqlı faydalı 
layihələrin davam etdirilməsinə xüsusi 
önəm verdiyini ifadə edib.

Eyni zamanda, hər iki ölkədə ko-
ronavirus (COVID-19) pandemiyasına 
qarşı mübarizə istiqamətində mövcud 
əməkdaşlıqdan məmnunluq ifadə edil-
di, həyata keçirilən tədbirlər barədə fikir 
mübadiləsi aparılıb.

Yekun olaraq Azərbaycan Respub-
likası ilə Rusiya Federasiyası arasında 
iqtisadi əməkdaşlıq məsələləri üzrə 
Hökumətlərarası Dövlət Komissiyasının 
19-cu iclasının nəticələrinə dair Protokol 
imzalanıb.

Baş Prokurorluqda görüş
Aprelin 28-də Baş prokurorun birinci müavini Elçin 

Məmmədov Beynəlxalq Qızıl Xaç Komitəsinin (BQXK) Azərbaycan 
nümayəndəliyinin rəhbərinin müavini xanım Beata Skvarska- 
Zonhenin rəhbərlik etdiyi nümayəndə heyəti ilə görüşüb.

Baş Prokurorluğun mətbuat 
xidmətindən bildiriblər ki, 
görüşdə Elçin Məmmədov 
BQXK ilə ölkəmiz arasında 
uğurla inkişaf edən qarşılıqlı 
əlaqələr barədə söhbət açıb. Ötən 
əsrin 90-cı illərindən  başlayaraq 
Ermənistanın Azərbaycana 
hərbi təcavüzü, eləcə də 
vətəndaşlarımıza qarşı törədilmiş 

sülh və insanlıq əleyhinə 
cinayətlər barədə məlumat verilib.

BQXK-nın nümayəndələ rinə 
1993-cü ilin aprelində Kəlbəcər 
rayonunun Başlıbel kəndində 
Ermənistan silahlı qüvvələri 
tərəfindən kütləvi şəkildə 
vəhşicəsinə qətlə yetirilmiş mülki 
şəxslərin cəsədlərinin basdırıldığı 
yerlərin müəyyən edilməsi faktları 

üzrə Baş Prokurorluq tərəfindən 
başlanmış cinayət işi barədə 
məlumat verilib.

Qonaq münaqişədən əziyyət 
çəkmiş Azərbaycan vətəndaşlarına 
humanitar yardımın göstərilməsi, 
cəbhəboyu ərazilərdə yaşayan 
mülki şəxslərin təhlükəsizliyi, 
fiziki və psixoloji sağlamlıq-
ları, itkin düşmüş şəxslərin 
taleləri ilə əlaqədar BQXK-nın 
Azərbaycandakı fəaliyyəti, həyata 
keçirdiyi layihələr, görülən mü-
hüm işlər, o cümlədən keçirdikləri 

təlimlər barədə məlumat verib. 
O, ikitərəfli əlaqələrin inkişa-
fı naminə, habelə Azərbaycan 
Respublikasının hüquq-mühafizə, 
o cümlədən prokurorluq orqan-
ları ilə əməkdaşlıq istiqamətində 
münasibətlərin daha da inkişaf 
edəcəyinə ümidvar olduqlarını 
bildirib. Beata Skvarska-Zon-
hen hərbi münaqişə nəticəsində 
itkin düşmüş şəxslərin tapılma-
sının ümumi məqsəd olduğunu 
vurğulayaraq, bu istiqamətdə 
Komitə tərəfindən intensiv işlərin 
görüldüyünü qeyd edib. 

AZƏRTAC

Dünən Türkmənistan 
 parlamentinin təşəbbüsü 
və təşkilatçılığı ilə bir sıra 

ölkələrin parlament rəhbərlərinin 
“Beynəlxalq sülh və  etimadın 
möhkəmləndirilməsində parlamen-
tarilərin rolu” mövzusunda onlayn 
görüşü keçirilib.  

Aprelin 27-də Moskva şəhərində Azərbaycan 
 Respublikası ilə Rusiya Federasiyası  arasında iqti-
sadi əməkdaşlıq məsələləri üzrə Hökumətlərarası 

Dövlət Komissiyasının 19-cu iclası keçirilib. Nazirlər 
Kabinetinin mətbuat xidmətindən AZƏRTAC-a bildiriblər 
ki, iclasda Komissiyanın həmsədrləri – Azərbaycanın 
Baş nazirinin  müavini Şahin Mustafayevin və Rusiya 
Hökuməti sədrinin  müavini Aleksey Overçukun rəhbərlik 
etdiyi nümayəndə heyətləri iştirak ediblər.

Moskvada Azərbaycan-Rusiya 
Hökumətlərarası Komissiyasının 
növbəti iclası keçirilib

